
MARKAZIY FARG‘ONA MEVALI BOG‘LARIDA UCHROVCHI BARG O‘RARLAR 

(LEPIDOPTERA: TORTRICIDAE) HAQIDA 
 

О ЛИСТОВЕРТКИ (LEPIDOPTERA: TORTRICIDAE) В САДАХ ЦЕНТРАЛЬНОЙ 
ФЕРГАНЫ 

 
ABOUT LEAF ROLLERS (LEPIDOPTERA: TORTRICIDAE) IN THE GARDENS OF 

CENTRAL FERGANA 
 

Kimyonazarov Sardorbek Qo‘chqarali o‘g‘li 
O‘zbekiston Respublikasi fanlar akademiyasi Zoologiya instituti, tayanch doktorant 

S.Q.Kimyon azarov M arkazi y Farg‘ona mevali bog‘lari da uchr ovchi  barg o‘r arlar (Lepidopter a: T ortricidae) haqida 

 
Annotatsiya 

Maqolada Markaziy Farg‘ona hududi mevali bog‘larida Tortricidae oilasi vakillarining uchrash darajasi va tur 
tarkibi haqida ma’lumotlar keltirilgan. Aniqlangan turlar ichida Cydia pomonella hamda Grapholita molesta mevali 
bo‘g‘larda keng tarqalgan. Lobesia botrana va Argyrotaenia ljungiana turlari esa hudud uchun ilk martda qayd etildi. 
Shuningdek, tadqiqotlarimiz davomida aniqlangan Selenodes karelica hamda Grapholita compositella turlari O‘zbekiston 
entomofaunasi uchun ilk bora qayd etildi. O‘zbekistonda Tordricidae oilasi bo‘yicha amalga oshirilgan ishlar tahlili ham 
keltirilgan. Unga ko‘ra, O‘zbekiston hududida 2 ta kenja oila, 8 ta tiriba hamda 25 avlodga mansub 51 tur uchrashi, 
shundan 28 tur keyingi tadqiqotlarda uchratilmaganligi aniqlandi. 

Аннотация  
В статье представлена информация об распространенности и видовом составе представителей 

семейства Tortricidae в фруктовых садах Центральной Ферганы. Среди выявленных видов в фруктовых садах 
широко распространены Cydia pomonella и Grapholita molesta. Lobesia botrana и Argyrotaenia ljungiana впервые 
выявлены на исследуемой территории. Также, впервые отмечены для энтомофауны Узбекистана Selenodes 
karelica и Grapholita compositella, который выявлены в ходе наших исследований. Также представлен анализ 
работ, проведенных по изучению семейства Tordricidae в Узбекистане. По результатам исследований на 
территории Узбекистана наблюдалась 2 подсемейства, 8 триб и 51 вида, относящегося к 25 родам, из них 28 
видов не были обнаружены при дальнейших исследованиях. 

Abstract 
The article presents information on the prevalence and species composition of representatives of the Tortricidae 

family in the orchards of Central Fergana. Among the identified species, Cydia pomonella and Grapholita molesta are 
widespread in the orchards. Lobesia botrana and Argyrotaenia ljungiana were identified for the first time in the study 
area. Also, Selenodes karelica and Grapholita compositella, which were identified during our research, were noted for 
the entomofauna of Uzbekistan for the first time. An analysis of the studies conducted on the Tordricidae family in 
Uzbekistan is also presented. According to the results of the research, 2 subfamilies, 8 tribes and 51 species belonging 
to 25 genera were observed in the territory of Uzbekistan, of which 28 species were not found during further research. 

 
Kalit so‘zlar: Markaziy Farg‘ona, mevali bog‘lar, Tortricidae, Tortricinae, Oletreutinae, Chlidanotinae, Cydia 

pomonella, Grapholita molesta. 
Ключевые слова: Центральная Фергана, Сады, Tortricidae, Tortricinae, Oletreutinae, Chlidanotinae, Cydia 

pomonella, Grapholita molesta. 
Key words: Central Fergana, Gardens, Tortricidae, Tortricinae, Oletreutinae, Chlidanotinae, Cydia pomonella, 

Grapholita molesta. 

 
KIRISH 

Markaziy Farg‘ona o‘ziga xos geografik joylashuvga ega bo‘lib, Farg‘ona vodiysining 
markazidan o‘rin olgan. Ushbu hudud Farg‘ona, Andijon hamda Namanga viloyatlarining tarkibiga 
kiruvchi Yozyovon, Qo‘shtepa, Oltiariq, Rishton, Bag‘dod, Buvayda, Uchko‘prik, Ulug‘nor, Bo‘ston, 
Mingbuloq tumanlarini qamrab oladi. Markaziy Farg‘ona hududida eng so‘ngi keng qamrovli 
entomologik tadqiqotlar I.I.Zokirov (2012-2019) tomonidan olib borilgan bo‘lib, sabzovat-poliz 
ekinlari hasharotlar faunasi va ekologiyasini o‘rganishga bag‘ishlangan.[10] 

Tortricoidea mikrolepidopteradagi eng xilma-xil katta oilalardan biri bo‘lib, tavsiflangan turlar 
soni bo‘yicha Gelechioidea oilasidan keyin ikkinchi o‘rinda turadi. U taxminan 1050 avlodga 
mansub 10300 dan ortiq turlardan tashkil topgan Tortricidae oilasini o‘z ichiga oladi. Tortricidae 
uchta kenja oilaga bo‘linadi. Ular Tortricinae, Oletreutinae va Chlidanotinae kenja oilalari [3].  

Ushbu oilaning Cydia pomonella hamda Grapholita molesta turlari mevali bo‘g‘larda keng 
tarqalib, yetishtirilayotgan mevalarga katta zarar keltiradi. Shuning uchun, bugungi kunda 
Tortricidae oilasi vakillarining tur tarkibi hamda ozuqa spektrini o‘rganish dolzarb ahamiyat kasb 
etadi. 

ADABIYOTLAR TAHLILI VA METODOLOGIYA 
Torticidae oilasini o‘rganish  bo‘yicha O‘zbekistonda ham bir qancha ilmiy ishlar amalga 

oshirilgan bo‘lib, bulardan A.G.Davletshina “Janubiy g‘arbiy Qizilqum entomofaunasi” nomli 
kitobida 5 ta tur [12], G.S.Medvedev “Sobiq SSSRning Yevropa qismidagi hasharotlarni 
identifikatsiya qilish” nomli kitobining IV tomida O‘zbekistonda uchrovchi 20 tur Torticidae oilasini 
vakillariga tarif berib o‘tgan [14]. Bundan tashqari A.Sh. Khamraev [4], A.H. Zhang [9], H.Alipanah 
[1], K.Larsen [5], V.V.Kavurka [13], A.X.Yusupov [15], Pathania [6], E.Berdiev [2], M.Shermatov [7, 
8] va boshqalar o‘zlarining ishlarida Tortricidae oilasining ayrim vakillariga ta’rif berib o‘tishgan.  
Ushbu ishlar orasida Shermatovning ishi alohida ahamiyat kasb etadi. Shermatov o‘z maqolasida 
Markaziy Farg‘ona hududida ikki tur ya’ni Archips crataegana hamda Archips rosana turlari 
uchraganini qayd etib o‘tgan [7, 8]. 

Bizning ilmiy izlanishlarimiz 2022-2024 yillarda Markaziy Farg‘onaning Uchko‘prik, Rishton, 
Bog‘dod, Yozyovon, Toshloq, Buvayda, Oltariq tumanlarida hamda Namangan viloyatining 
Mingbuloq, Andijon viloyatining Bo‘ston va Ulug‘nor tumanlarida joylashgan bog‘dorchilik fermer 
xo‘jaliklari hududlarida amalga oshirildi (1-rasm). 

Biomateriallarni yig‘ishda bir qancha usullardan foydalanildi. Jumladan, kapalaklarni 
tutishda tungi yorug‘lik tuzog‘i uchun BML 500W hamda BML 250W  chiroqlardan foydalanildi. 
G‘umbaklar daraxtlarga belbog‘ bog‘lash hamda mevali daraxtlar atrofidagi tuproqlarni 10 sm 
gacha bo‘lgan qismini elakdan o‘tkazish orqali yig‘ildi [11]. 

Yig‘ilgan materiallar O‘zbekiston Respublikasi Fanlar akademiyasi Zoologiya instituti 
“Entomofaglar ekologiyasi va biousullarning nazariy asoslari” laboratoriyasida kolleksiya qilindi. 
Yig‘ilgan namunalarning turlarini aniqlash morfologik usulda amalga oshirildi. Bunda, SMZ-161-TL 
rusumli stereomikroskop hamda G.S.Medvedevning (1978)) aniqlagich kitobidan foydalanildi. 

 
1-rasm. Tadqiqot olib borilgan hududlar 

NATIJA VA MUHOKAMA 
Tadqiqotimiz davomida Markaziy Farg‘ona hududida Tortricidae oilasiga mansub 12 ta tur 

aniqlandi. Aniqlangan turlar ichida Cydia pomonella hamda Grapholita molesta mevali bo‘g‘larda 
keng tarqalganligi kuzatildi. Lobesia botrana va Argyrotaenia ljungiana turlari esa hudud uchun ilk 
martda qayd etildi. Shuningdek, tadqiqotimiz davomida aniqlangan Selenodes karelica hamda 
Grapholita compositella turlari O‘zbekiston entomofaunasi uchun ilk bor qayd etildi (2-rasm). 

 

A B 
2-rasm. O‘zbekiston entomofaunasida ilk bor uchratilgan turlar  

A. Selenodes karelica Tengstrom, 1875. B. Grapholita compositella Fabricius, 1775 
Tadqiqotlarimiz davomida shu kunga qadar O‘zbekistonda Tortricidae oilasi vakillari haqida 

ma’lumot berib ketilgan ishlarni o‘rganib chiqdik. Ilmiy adabiyotlarda qayd etilgan turlar bilan 
bizning o‘rganishlarimiz natijasida aniqlangan turlarni umumlashtirgan holda, ro‘yxatini 
shakllantirdik. Tahlillar natijasiga ko‘ra, bugungi kungacha O‘zbekistonda Tortricidae oilasining 
ikkita kenja oila 8 ta tiribaga mansub 51 ta turi qayd etilganligi aniqlandi (1-jadval). Shuni ta’kidlash 
lozimki, ayrim adabiyotlarda keltirilgan turlar bundan 50 yil avval uchragan bo‘lib, O‘zbekistonning 
aynan qaysi nuqtasida qayd etilganligi haqida ma’lumotlar keltirilmagan.  

1-jadval 
Tortricidae oilasining bizning tadqiqotlarimizda uchratilgan hamda shu kungacha 

O‘zbekiston hududida aniqlangan turlar ro‘yxati 
Oila Kenja oila Triba Tur nomi 

Tortricidae Tortricinae 

Archipini 

Adoxophyes orana (Fischer v. Roslerst., 1834) ▲ 
Archips crataegana (Hübner, 1796-1799) ∆ 
Archips rosana ( Linney , 1758 ) ∆ 
Archips xylosteana (Linnaeus, 1758) ▲ 
Argyrotaenia ljungiana ( Tunberg , 1797) *∆ 
Clepsis neglectana (Herrich-Schäffer, 1851) 
Pandemis cerasana (Hübner , 1786) ▲ 
Pandemis chondrillana (Herrich-Schäffer, 1860) ∆ 
Syndemis musculana ( Hübner , 1799) ▲ 

Cochylini 

Aethes cinereoviridana (Kennel, 1899) ▲ 
Aethes moribundana (Staudinger, 1859) ▲ 
Aethes pardaliana ( Kennel ) ▲ 
Aethes spirana (Kennel, 1899) ▲ 

Aethes tornella (Walsingham, 1898) ▲ 
Aethes xanthina Falkovitsh, 1963▲ 
Cochylimorpha meridiolana (Ragonot, 1894) ▲ 
Cochylis piana (Kennel, 1919) ▲ 
Phalonidia albipalpana (Zeller, 1847) ▲ 
Phalonidia contractana (Zeller, 1847) ▲ 

Cnephasiini Cnephasia orientana (Alphéraky, 1877) ▲ 

Tortricini 

Acleris aspersana (Hubner, 1817) ▲ 
Acleris holmiana (Linnaeus, 1758) ▲ 
Acleris napaea (MEYRICK, 1912) ▲ 
Acleris variegana Den. et Schiff., ▲ 
Acleris bergmanniana (Linnaeus, 1758) ▲ 

Olethreutinae 

Olethreutini 
Apotomis lutosana (Kennel, 1901) ▲ 
Selenodes karelica (Tengstrom, 1875) **∆ 
Lobesia botrana (Denis & Schiffermüller) 1775*∆ 

 Eucosmini 

Eucosma fervidana (Zeller, 1847) ▲ 
Eucosma haberhaueri (Kennel, 1901) ▲ 
Gypsonoma euphraticana (Amsel, 1935) ▲ 
Notocelia cynosbatella (Linnaeus, 1758) ▲ 
Notocelia punicana Kuznetsov, 1956▲ 
Pelochrista aristidana Rebel, 1910▲ 
Salsolicola eremobia Falkovitsh, 1964▲ 
Salsolicola rjabovi Kuznetzov, 1960▲ 
Salsolicola stshetkini Kuznetzov, 1960▲ 
Spilonota ocellana (Denis & Schifferm.) 1775▲ 

Enarmoniini 
Ancylis achatana (Denis& Schiffermüller, 1775) ▲ 
Ancylis comptana (Frölich, 1828) ▲ 
Enarmonia formosana (Scopoli, 1763) ▲ 

 
Grapholitini 

Cydia  oxytropidis (Martini, 1912) ▲ 
Cydia fagiglandana (Zeller, 1841)  ▲ 
Cydia leucogrammana (O. Hofmann, 1898) ▲ 
Cydia pomonella (Linnaeus, 1758) ∆ 
Cydia pyrivora (Danilevsky, 1947) ∆ 
Grapholita funebrana (Treitschke, 1835) ∆ 
Grapholita janthinana (Duponchel, 1843) ∆ 
Grapholita molesta (Busck, 1916) ∆ 
Grapholita tenebrosana Duponchel, 1843▲ 
Grapholita compositella  (Fabricius, 1775)**∆ 

Izoh: Taksonomik ketma-ketlik Todd Gilliganning zamonaviy sistemasi (2018) asosida 
shakllantirildi [3]. * - Markaziy Farg‘ona entomofaunasida ilk bor uchratilgan turlar (2 ta); ** - 
O‘zbekiston entomofaunasida ilk bor uchratilgan turlar (2 ta); ∆-bevosita tadqiqotlarda uchratilgan 
turlar (12 ta), ▲- adabiyotlar asosida ro‘yxatga kiritilgan turlar (39 ta). 

 
Acleris bergmanniana, Clepsis neglectana, Aethes cinereoviridana,  Aethes moribundana, 

Aethes spirana, Cochylimorpha meridiolana, Cochylis piana, Phalonidia albipalpana, Phalonidia 
contractana, Cnephasia orientana, Eucosma fervidana, Gypsonoma euphraticana, Pelochrista 
aristidana, Apotomis lutosana turlari G.S.Mеdvеdеvning (1978 ) ishlarida, Acleris holmiana, 
Archips rosana, Pandemis cerasana, Ancylis achatana turlari M.R.Shermatovning (2024) ishlarida,  
Acleris aspersana, Adoxophyes orana, Enarmonia formosana, Notocelia punicana, Cydia 

fagiglandana turlari A.X.Yusupovning (2018) ishlarida, Eucosma haberhaueri turi A.H.Zhangning 
(2005) ishida, Grapholita tenebrosana turi E.Berdievning (2021) ishida, Acleris napaea turi 
H.Alipanahning (2009) ishida shuningdek, Aethes tornella, Cydia  oxytropidis  turlari 
V.V.Kavurkaning (2015) ishlarida qayd etilgan bo‘lib, ushbu turlar boshqa tatqiqotchilarning 
tadqiqotlari davomida kuzatilmagan. 

XULOSA 
Xulosa o‘rnida shuni aytish mumkinki, Markaziy Farg‘ona mevali bog‘larida Tortricidae 

oilasining 12 turi tarqalgan. Ulardan Cydia pomonella (Linnaeus, 1758), Grapholita molesta (Busck, 
1916) turlari mevali bog‘larda keng tarqalganligi qayd etildi. Lobesia botrana (Denis & 
Schiffermüller) 1775 hamda Argyrotaenia ljungiana (Thunberg, 1797) turlari tadqiqot hududi uchun 
ilk bor qayd etildi. Shuningdek Selenodes karelica hamda Grapholita compositella turlari 
O‘zbekiston entomofaunasi uchun ilk bora qayd etildi.  

O‘zbekistonda Tortricidae oilasiga kiruvchi 2 ta kenja oila, 8 ta tiriba, 25 avlodga mansub 51 
ta tur uchrashi adabiyotlar manbalari asosida aniqlandi. 

